
GOUVÈNÈ CUOMO ANONSE 10 MILYON DOLA POU SIPÒTE ENKIBATÈ POU 
SÈVI NOUVO KONPAYI TEKNOLOJI PWÒP KI FENK AP PARÈT YO 

 
Inisyativ Enkibatè ki te fèt avèk siksè a te kreye plis pase 1 000 anplwa epi li 

rantabilize plis pase 247 milyon dola Envestisman Prive 
 

Soutni Estrateji Refòm Vizyon Enèji Gouvènè Cuomo a 

 
Jodi a, Gouvènè Andrew M. Cuomo te anonse 10 milyon dola envestisman pou finanse 
nouvo ak ansyen enkibatè ki te la deja yo ki pou ede konpayi enèji ki nan kòmansman 
ouvèti yo oswa ki fenk ap parèt toupatou atravè eta yo agrandi epi reyisi. Enkibatè eta 
finanse a yo ede konpayi ki fenk kòmanse yo lè yo mete yo an kontak ak envestisè, 
patnè devlopman ak konseyè pou ede gide konpayi ki fenk kòmanse sa yo rantre nan 
pwochen faz agrandisman yo. Teknoloji konpayi enèji pwòp k ap agrandi sa yo devlope 
yo pral ede New York satisfè Estanda Enèji Pwòp li a (Clean Energy Standard) ak 
angajman l pran pou l itilize 50 pousan sous renouvlab avan 2030. 
 
Gouvènè Cuomo te di: “New York pran devan nan envestisman nan enèji pwòp avni 
eta nou an lè nou sipòte ti konpayi piti yo ki gen gwo ide inovatè ki pral redwi enprent 
kabòn nou epi kreye anplwa yo. Pwogram sa a se yon pa anplis anvè yon New York ki 
pi pwòp, ki pi vèt, ki pi pwospè pou tout moun.” 
 
Finansman sa a soti nan Otorite Rechèch sou Enèji ak Devlopman Eta New York la 
(New York State Energy Research and Development Authority), li disponib pou 
òganizasyon nan Eta New York yo ki enterese founi sèvis enkibatè pou konpayi enèji 
pwòp ki nan etap kòmansman yo, espesyalman sa ki nan Southern Tier yo. Pral gen 
jiska 2 milyon dola disponib pou chak enkibatè. Enkibatè enèji pwòp Otorite Rechèch 
sou Enèji ak Devlopman Eta New York la deja finanse yo kapab aplike pou yo resevwa 
sipò tou. 
 
Finansman pral soti nan Fon 5.3 milya dola Enèji Pwòp Eta genyen pou 10 zan pou 
sipòte devlopman mache enèji pwòp la epi se yon eleman enpòtan nan estrateji Refòm 
Vizyon Enèji Gouvènè a genyen pou l pran devan nan efò kont chanjman klimatik la yo. 
Depi 2009, Eta New York la te envesti 14 milyon dola nan sis enkibatè Otorite Rechèch 
sou Enèji ak Devlopman Eta New York la te finanse. Enkibatè sa yo te ede 146 konpayi, 
kreye plis pase 1 000 anplwa nan endistri teknoloji pwòp la, kolekte plis pase 247 
milyon dola envestisman prive, epi pote anpil douzèn pwodwi ak solisyon nouvo enèji 
pwòp sou mache a. 
 
Prezidan Finans ak Enèji New York la, Richard Kauffman te di: “Enkibatè enèji 



pwòp Eta New York la yo te deja ap ede nan transfòmasyon sistèm enèji nou an, sa ki 
atire envestisman prive epi ajoute anplwa nan ekonomi enèji pwòp ki fenk ap parèt nou 
yo. Avèk agrandisman inisyativ enkibatè Otorite Rechèch sou Enèji ak Devlopman Eta 
New York la, non sèlman nou ap ajoute nouvo anplwa epi ede konpayi yo pote nouvo 
pwodwi sou mache a, nou ap kreye tou you sistèm enèji ki pi pwòp, pi abòdab epi pi 
rezistan pou tout Nouyòkè.” 
 
John B. Rhodes, ki se Prezidan ak PDG Otorite Rechèch sou Enèji ak Devlopman 
Eta New York la te di: “Anba lidèchip Gouvènè Cuomo a, Eta ap fè envestisman 
enpòtan nan inovasyon enèji pwòp ak efikas. Enkibatè yo jwe yon wòl enpòtan nan 
vizyon sa a epi y ap ede konpayi ki fenk ap parèt yo lanse nouvo teknoloji ak modèl 
biznis ki itilize mwens enèji, redwi emisyon kabòn yo epi fè sistèm enèji pwòp yo vin pi 
abòdab.” 
 
Pwogram inovasyon teknoloji ak biznis Otorite Rechèch sou Enèji ak Devlopman Eta 
New York la mete sou pye yo sipòte ekosistèm inovasyon enèji pwòp, vibran, otonòm 
yo ki ankouraje epi akselere kwasans biznis yo ki pral sèvi mache enèji pwòp isit la nan 
Eta New York la ak atravè tout mond lan. Enkibatè sa yo founi konpayi enèji pwòp ki pi 
ankourajan nan Eta yo gid ak èd pou yo atire envestisman prive yo ak finansman 
sibvansyon pou sipòte kwasans konpayi sa yo ki ap pote pwodwi inovatè enèji pwòp 
sou mache a yo. 
 
Enkibatè Otorite Rechèch sou Enèji ak Devlopman Eta New York la te sipòte yo ak 
konpayi ki sèvi kòm egzanp siksè yo ki te gradye nan pwogram enkibatè aktyèl yo gen 
ladan yo: 

 Enkibatè: Enèji yo Dirije (Directed Energy) - Inivèsite Buffalo (University at 
Buffalo) 
Konpayi: Graphenix Development fabrike elektwod pou kondansatè kapasite 
elve ki gen pèfomans siperyè yo, aparèy pou estokaj enèji ki founi sichaj elektrik 
rapid sou demand. Itilizasyon gen ladan yo veyikil elektrik ak ibrid, rezo elektrik 
entèlijan, entegrasyon enèji renouvlab, robotik avanse ak lòt aplikasyon 
elektrik.www.graphnx.com 
 Enkibatè: Venture Creations –Enstiti Teknoloji Rochester (Rochester Institute of 
Technology)  
Konpayi: Sweetwater Energy pwodwi sik apati materyèl plant nonalimantè, ki 
itilize yon pwosesis brevte, pou kreye altènatif renouvlab pou petwòl. Yo te vann 
solisyon sik sa bay rafinri yo epi yo te itilize byokabiran, byoplastik ak pwodwi 
byochimik.http://sweetwater.us/ 
 Enkibatè: Clean Tech Center – The Tech Garden 
Konpayi: Ephesus Lighting te atenn siksè avèk sistèm ekleraj dyòd liminez 
(LED) pou klere arèn ak estad yo, yo te itilize pandan Super Bowl XLIX ak nan lòt 
evènman espò ak espas lwazi gwo pwofil yo. Eaton Corp. te fè akizisyon konpayi 
an resaman, yon konpayi jesyon elektrik alechèl miltinasyonal, epi li kontinye ap 
fonksyone nan Syracuse. Gade videyo Ephesus la videyo. 
http://ephesuslighting.com/  
 Enkibatè: iClean – SUNY Polytechnic Institute 

Konpayi: MPOWERD devlope epi fabrike yon lantèn a van moun k ap viv 
toupatou nan mond lan ka itilize ki ka jwe sou rezo pa entèmitans. 
Konpayi an se premye konpayi ki kòmanse modèl biznis dirab ki pèmèt yo 

founi ekleraj abaz solèy ki pwòp epi sekirize pou tout moun toupatou nan 
mond lan nan yon pri yo ka peye. Ou ka jwenn pwodwi MPOWERD yo 
nan magazen andetay, atik espò, ak atik pou izaj an plenè ki pi koni yo. 
http://mpowerd.com/ 

 Enkibatè: ACRE – NYU Tandon School of Engineering 
Konpayi: Keen Home te devlope teknoloji pou reyajiste ayerasyon atè, nan mi ak 
nan plafon nan kèk etap, apre sa konekte yo san fil nan yon rezo domestik. 
Ayerasyon yo kominike youn avèk lòt pou yo kontwole debi lè a nan chanm yo 
pou yo pa twò cho ni twò frèthttp://www.keenhome.io/ 
 Enkibatè: CEBIP – Stony Brook University 
Konpayi: WATT Fuel Cell devlope epi fabrike sistèm selil kabiran oksid solid pou 
endistri ki gen ladan yo veyikil rekreyasyonèl, sektè maren ak militè a yo. Lame 
Etazini an (U.S. Army) te akòde yon kontra bay WATT ki te kolekte anpil kapital 
prive enpòtan epi ki pral lanse pwodwi bèta li yo an 
2016.http://www.wattfuelcell.com/ 

 
Plis enfòmasyon sou opòtinite pou finansman enkibatè yo epi yon lis konplè kliyan 
aktyèl ak sa ki gradye yo disponib isit la. 
 
Enfòmasyon sou Finansman Enèji Pwòp 
Finansman Enèji Pwòp 5.3 milya dola pandan 10 zan se yon eleman fondamantal nan 
estrateji Refòm Vizyon Enèji Gouvènè a pou reyalize yon sistèm enèji ki pwòp, rezistan 
epi ki abòdab pou tout Nouyòkè yo. Yo konsepsyone l pou l satisfè angajman Eta New 
York la pran pou vanse devlopman ekonomik, epi akselere itilizasyon enèji pwòp ak 
inovasyon enèji, pandan y ap redwi koleksyon kontribyab yo. Li gen ladan yon minimòm 
234 milyon dola finansman pandan twa premye ane yo pou sipòte opòtinite enèji pwòp 
pou benefisye espesyalman kominote ki gen revni fèb ak modere yo toupatou nan Eta. 
Fon Enèji Pwòp la sipòte tou Estanda Enèji Pwòp agresif New York la, ki egzije 50 
pousan nan elektrisite eta itilize dwe soti nan sous enèji renouvlab avan 2030. 
 
Enfòmasyon sou Refòm Vizyon Enèji a 
Refòm Vizyon Enèji a se estrateji Gouvènè Andrew M. Cuomo mete sou pye pou li pran 
devan nan efò kont chanjman klimatik yo epi devlope ekonomi New York la. Refòm 
Vizyon Enèji a ap konstwi yon sistèm enèji ki pi pwòp, pi rezistan epi pi abòdab pou tout 
Nouyòkè yo lè nou favorize envestisman nan teknoloji enèji pwòp yo tankou enèji solèy, 
van ak lòt metòd enèji efikas yo, anpati akoz New York adopte resaman Estanda Enèji 
Pwòp la ki egzije Eta pou l jenere 50% nan kantite elektrisite leta bezwen apati enèji 
renouvlab anvan 2030. Deja, Refòm Vizyon Enèji a te pèmèt 600% kwasans sou tout 
mache enèji solèy nan tout eta a, ki te pèmèt 105 000 fanmi ki gen revni fèb bese pri 
fakti elektrisite yo yon fason pèmanan gras a efikasite enèji a, epi kreye anpil milye 
anplwa nan manifakti, jeni, ak lòt sektè teknoloji pwòp yo. Refòm Vizyon Enèji a ap 
redwi emisyon gaz a efè sèr Eta New york la yo a 40% avan 2030 epi atenn objektif ki 
sible sou echèl entènasyonal pou redwi emisyon gaz a efè sèr yo rive a 80% avan 
2050. Pou w jwenn plis enfòmasyon sou Refòm Vizyon Enèji a, ansanm ak 
envestisman 5.3 milya dola Gouvènè a fè nan teknoloji ak inovasyon enèji pwòp la yo, 
tanpri vizite www.ny.gov/REV4NY epi swiv nou sou @Rev4NY. 

